
ભાવનગર રેલવેમાં 
300 ફાટકો હજુ 
પણ માનવરહિત
ભાવનગર | ભાવનગર રેલવેમાં 
કુલ 757 કિલોમીટર બ્રોડગેજ માર્ગ 
પર હાલમાં તમામ 425 ફાટકોને 
માનવસહિત કરી દેવામાં આવ્યા 
છે પરંતુ રેલવેના 570 કિલોમીટર 
મીટરગેજ માર્ગ પર હજુ 300 ફાટકો 
હજુ પણ માનવરહિત છે. રેલવે ટ્રેક પર 
આવતા માનવ રહિત ફાટકો સામાન્ય 
રીતે અકસ્માતનું કારણ બનતા હોય છે 
ત્યારે આ બ્રોડગેજ માર્ગ પરના તમામ 
ટ્રેક માનવસહિત થઇ ચૂક્યા છે ત્યારે 
હવે વહેલામાં વહેલી મીટરગેજ માર્ગો 
પણ સંપૂર્ણપણે માનવસહિત કરવામાં 
આવે તેમ જનતા ઇચ્છી રહી છે.

15 ફેબ્રુઆરીથી 
CBSEની ધો.10 
તથા 12ની પરીક્ષા
ભાવનગર | સેન્ટ્રલ બોર્ડ ઓફ સેકન્ડરી 
એજ્યુકેશને ધો.10 અને 12ની બોર્ડ 
પરીક્ષાની તૈયારીઓ હમણાંથી જ 
શરૂ કરી છે. સીબીએસઇએ પરીક્ષાનું 
ટાઇમ ટેબલ પણ બનાવી દીધું છે. આ 
વખતે બોર્ડે લેખિત પરીક્ષા માર્ચની 
જગ્યાએ ફેબ્રુઆરી મહિનામાં અને 
પ્રેક્ટિકલ પરીક્ષા જાન્યુઆરીની 
જગ્યાએ ડિસેમ્બર મહિનામાં લેવાશે. 
15 ફેબ્રુઆરીથી ધોરણ 10 અને 12ની 
લેખિત પરીક્ષા લેવાશે. ગત વખતની 
જેમ આ વખતે પણ સીબીએસઈ પહેલા 
મુખ્ય વિષયોની પરીક્ષા લેશે. તે પછી 
વોકેશનલ વિષયોની પરીક્ષા લેવાશે.

યુનિ.માં પરિક્ષા 
ફોર્મની તારીખ 
વધારવા માંગ
ભાવનગર | ભાવનગર 
યુનિવર્સીટીમાં પરિક્ષાફોર્મ 
ભરવાનું તથા રેગ્યુલર તેમજ બાહ્ય 
અભ્યાસક્રમ પ્રવેશ માટેની પ્રક્રિયા 
શરૂ છે છતાં વેબસાઇટ વારંવાર 
ડાઉન થઇ જાય, બંધ થઇ જાય 
છે. જેથી વિદ્યાર્થીઓને પરિક્ષાફોર્મ 
ભરવામાં ખૂબ જ તકલીફ  
પડી રહી છે. 

પરિક્ષાફોર્મમાં ફી ભરાઇ 
છે પણ ફોર્મ સબમીટ ન 
થવું જેવી ઘણી બધી મુશ્કેલી 
વિદ્યાર્થીઓ ભોગવી રહ્યા છે તો 
તાત્કાલીક ધોરણે વેબીસાઇટનું  
સમારકામ કરવામાં આવે 
તથા પ્રવેશફોર્મ તેમજ  
પરિક્ષાફોર્મની તારીખ વધારવા 
કોર્ટ સભ્ય બ્રિજરાજસિંહ  
ગોહિલ દ્વારા જણાવવામાં  
આવ્યું છે.

ટ્યુશન કરતાં શિક્ષકો સામે પગલા લેવા માંગ
ભાવનગર | 10 ઓગસ્ટ

તાજેતરમાં શિક્ષણ વિભાગ દ્વારા 
મહત્વપૂર્ણ નિર્ણય આવ્યો હતો તથા 
જાહેરનામું પણ પ્રસિધ્ધ કરાયું હતું કે 
રાજ્યભરની સરકારી તેમજ ખાનગી 
શાળામાં ફરજ બજાવતાં શિક્ષકો તથા 
કર્મચારીઓ કોચિંગ ક્લાસ (ટ્યુશન) 
ચલાવી શકશે નહિ છતાં ભાવનગર 
શહેર તથા જીલ્લાના શિક્ષકો દ્વારા 
આ નિયમનો ભંગ કરવામાં આવે 
છે. જે બાબતે તાત્કાલિક પગલા 
લેવા ભાવનગર યુથ કોંગ્રેસ દ્વારા 
જણાવાયું છે અન્યથા યુવક કોંગ્રેસ 
તેમજ NSUI દ્વારા ક્લાસીસો પર 

જઇને ઉગ્ર દેખાવો તથા આંદોલન કરવામાં આવશે તેમ જણાવાયું છે.
ગટરનો ગાળ 
નાખવા પર પ્રતિબંધ
ભાવનગર | શહેરના નદી, નાળા, 
વોકળા, તળાવો, દરિયાની ખાડી 
પ્રદૂષિત ન થાય અને જાહેર આરોગ્ય 
જોખમાય નહી. તેમજ શહેરમાં 
ઉત્પન્ન થતો મોરી કે ગટરના ગાળનો 
યોગ્ય નિકાલ કરી શકાય તે હેતુથી 
મ્યુ.કમિશનરે શહેરમાંથી એકત્રિત 
કરેલ ટ્રીટમેન્ટ કર્યો સિવાયનો મોરી કે 
ગટરનો ગાળ પાણી કે નદી, નાળા, 
તળાવ, રસ્તા કે દરિયાની ખાડીમાં 
ઠાલવવા પર તાત્કાલીક અસરથી 
પ્રતિબંધ ફરમાવ્યો છે. જેના ઉલ્લંઘન 
સામે ફોજદારી કાર્યવાહી થશે.

*This content is licensed for personal use only, not for any commercial use.

